
				এই পাতাটির মুদ্রণ সংশোধন করা প্রয়োজন। 
ভারতের সাহিত্য সম্পং । ३७s
ভারতীয় কবিগণের প্রাধান্ত খ্যাপন করিয়া গিয়াছেন। ভারতের কবিত্ব-ভাণ্ডার অনন্ত— অক্ষয় । ভারতবাসীর হৃদয় কবিত্বময় । এ সকল কথা পাশ্চাত্য পণ্ডিতগণই পুনঃপুনঃ ঘোষণা করিয়া গিয়াছেন । * তাহার। আরও বলিয়াছেন,—“যে কেহ ভারতের বীরত্ব-গাথ। মূল কবিতায় পাঠ করিবেন, তিনিই প্রশংসাবাদে উদ্ধ ন্ধ হইবেন। কবিত্বের সর্ববিধ উৎস ভারতে ধেমন অমৃতধারা প্রবাহিত করিয়াছিল, বুঝি পৃথিবীর অন্যত্র তাহ দুলভ । সংস্কৃত-সাহিত্যে কাব্য-মহাকাব্য অসংখ্য। শাস্ত্রগ্রন্থ-মাত্রকেই কাঞ্চী-মহাকাব্যের অন্তর্নিবিষ্ট বলিয়। মনে করা যাইতে পারে । পুরাণ-পরম্পরার মধ্যে কত কাব্য-মহাকাব্য বিদ্যমান রহিয়াছে, তাহার ইয়ত্ত করা যায় না। রামায়ণ-মহাভারত—পৃথিবীর সর্বশ্রেষ্ঠ মহাকাব্য মধ্যে পরিগণিত। ইউরোপীয় পণ্ডিতগণও রামায়ণ-মহাভারতকে শ্রেষ্ঠ মহাকাব্য বলিয়া উল্লেখ করিতে ক্রটি করেন নাই। অধ্যাপক মনিয়ার উইলিয়মস্, প্রাচ্যের ও পাশ্চাত্যের সাহিত্য-সম্পৎ আলোড়ন করিয়া যশোমুকুট-বিভূষিত হন। প্রাচ্যের ও পাশ্চাত্যের কাব্যগ্রন্থসমূহ তুলনায় সমালোচনা করিয়া, রামায়ণ-সম্বন্ধে তিনি যাহা লিখিয়। গিয়াছেন,তাহা এস্থলে উল্লেখ করা বোধ হয় অপ্রাসঙ্গিক হইবে না । তিনি লিথিয়াছেন,— ‘মূৰ্ত্তিমতী পবিত্রতা, সরল প্রস্ফুট বর্ণনা, উৎকৃষ্ট মোহনীয় কবিত্ত্ব—রামায়ণ মহাকাব্যকে বিভূষিত করিয়া রাখিয়াছে। বীরত্বের বিশদ বর্ণনায়, প্রাকৃতিক দৃশ্যাবলীর মনোমোহন চিত্রে, অন্তঃকরণে সদসৎ বৃত্তির ঘাত-প্রতিঘাতে—এই মহাকাব্য অতুলনীয়। পৃথিবীর কোনও দেশে কোনও কালে এমন অত্যুৎকৃষ্ট রচনা প্রকাশ পায় নাই—যাহার সহিত ইহা প্রতিযোগিতায় সমর্থ নহে।’ ] অধ্যাপক গ্রিফিথ-সংস্কৃত-সাহিত্যের আলোচনার জন্য প্রসিদ্ধিসম্পন্ন। তিনি ইংরাজী পদ্যে রামায়ণাদির যে অম্বুবাদ করিয়া গিয়াছেন, তাহাতে পাশ্চাত্য-জাতির মধ্যে তিনি অমর হইয়া থাকিবেন । তিনি উচ্চকণ্ঠে ঘোসণা করিয়াছেন,— ‘পৃথিবীর যে কোনও দেশের যে কোনও সাহিত্যের প্রতিযোগিতায় রামায়ণের শ্রেষ্ঠত্ব প্রতিপন্ন হয়। কবিত্বের ও সন্নীতির মোহন সমন্বয়ে এমন উচ্চতর ভাব-স্বষ্টি—এমন পবিত্র কবিত্ত্ব— অন্য আর কোথাও দেখা যায় না।’ ১ যেমন রামায়ণ-সম্বন্ধে, তেমনই মহাভারত-সম্বন্ধেও


	“The treasures of poetry in India are inexhaustible.”—History of Antiquity by Prof. M.tx Dunker.

+ “All who have read the heroic poems in the original are enthusiastic in their praise, &c.”—History of India by Elphinstone,
f “The classical purity, clearness and simplicity of its style, the exquisite touches of true poetic feeling with which it abounds, its graphic descriptions of heroic incidents, nature's grandest scenes, the deep acquaintance it displays w ith the conflicting workings and most refined emotions of the human heart, all cntitle it to rank among the most beautiful compositions that have appeared in any period or in any country.”— Indian Epic Poetry. *
§ “Well may the Ramayan challenge the literature of every age and country to produce a poem that can boast of such perfect characters as a Ram and a Sita.... Newhere cloc are poetry and morality so charmingly united, cach elevating the other
as in this really holy poem "-3 fi 'A', 'R n ty, , ,

				 এই পাতা শেষ সম্পাদিত হয়েছে ০৬:৩২টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

